
  मार्च २०१८-दादावाणी- हिन्दी


  पसंद-नापसंद में समता


  संपादकीय


  परम पूज्य दादा भगवान ने संसार की सभी वास्तविकताएँ बताते हुए कहा है कि इस संसार में शुद्धात्मा और संयोग दो ही चीज़ें हैं। ‘शुद्धात्मा’ शाश्वत है और संयोग विनाशी हैं, पर और पराधीन हैं। वे संयोग निरंतर बदलते ही रहते हैं लेकिन बुद्धि ने तो संयोगों को भी कितनी ही प्रकार से विभाजित कर दिया है। एक को जलेबी का संयोग अच्छा लगता है तो वह उसे अच्छा कहता है और दूसरे को अच्छा नहीं लगे तो वह खराब कहता है, इसमें अभिप्राय दे कर राग-द्वेष होते हैं इसीलिए तो यह संसार कायम है।


  अब, हम महात्माओं को इन संयोगों का समभाव और समता भाव से निकाल करने का एक बहुत बड़ा पुरुषार्थ अभी बाकी है। पसंदीदा में तन्मयाकार हो जाते हैं और नापसंद में द्वेष में पड़ जाते हैं, दु:खी रहते हैं वे सारी कमियाँ हैं अभी। इसमें भूल कहाँ पर हो जाती है कि आम का रस अच्छा लगता है इसीलिए करेले का कड़वा स्वाद अच्छा नहीं लगता। अब, कड़वा स्वाद अच्छा लगने लगे, इस तरह भागाकार करके कड़वा रस भी लेते जाएँगे तो नॉर्मेलिटी आ जाएगी।


  उसके लिए अभिप्राय बदलने हैं। चीज़ों को ग्रहण नहीं करना है न ही छोड़ने की झंझट में पड़ना है। अभिप्राय बदल जाएगा तो पसंद-नापसंद में भी समभाव रहेगा। अकुलाहट हो या मिठास लगे, हमें जागृति रख कर दोनों में समभाव रखना है। विषय, पाँच इन्द्रियों के सुख, मान, मनमानी, वर्चस्व, सत्ता में कहीं न कहीं सुख मानता है इसलिए अपमान व शरीर की वेदना कड़वी लगती है। धीरे-धीरे अभिप्रायों को बदलते जाएँगे कि ‘चीज़ों या व्यक्तियों में नहीं बल्कि शुद्धात्मा में ही सुख है, यह तो कर्मों का हिसाब है। पूर्व काल में पुण्य कर्म बाँधा होगा तो मीठा मिलता है और पाप कर्म की वजह से कड़वा संयोग मिलता है।


  नापसंद को अच्छे मन से सह लेंगे तो हमें समभाव रहा लेकिन चंदू को अभी समभाव नहीं रहता। अत: फस्र्ट स्टेप है, हमें समभाव रहा और सेकन्ड स्टेप, चंदू पर पसंद-नापसंद का कुछ भी असर नहीं होना चाहिए। नापसंद को अच्छे मन से सह लेने का मतलब है कि नापसंद व्यक्ति के लिए ज़रा सा भी अभाव, शिकायत या द्वेष नहीं होना चाहिए। उसे गुनाहगार के रूप में नहीं देखना चाहिए। जब नापसंद को साफ मन से सह लिया जाएगा अर्थात् मन से, बुद्धि से दखल नहीं होगी, वास्तव में तभी हमारी फाइल खत्म होगी।


  प्रस्तुत संकलन में दादाश्री ने, महात्माओं को ज्ञान में रह कर पसंद-नापसंद संयोगों में समता रखने के पुरुषार्थ की ओर इशारा किया है। अब इस ध्येय में जागृत रह कर पुरुषार्थ की शुरुआत करेंगे। समतापूर्वक फाइल खत्म करेंगे तो आगे जा कर स्पष्टवेदन और वीतरागता का स्टेशन अवश्य ही आ कर रहेगा यही अभ्यर्थना।


  ~ जय सच्चिदानंद


  (पृ.४)


  पसंद-नापसंद में समता


  कर्म तो भुगतने ही होंगे


  प्रश्नकर्ता : दादा! मैं सत्संग में आता हूँ, तो वह घर वालों को पसंद नहीं है। मैं उनके साथ कभी भी उल्टा व्यवहार नहीं करता, इसके बावजूद भी वे खुश क्यों नहीं होते?


  दादाश्री : जब तक तुझे हिसाब भुगतना बाकी है, तब तक खुश कैसे होंगे?


  प्रश्नकर्ता : खुश नहीं हों तब भी हर्ज नहीं है लेकिन अगर नॉर्मल रहेंगे तो भी मुझे अच्छा लगेगा।


  दादाश्री : नॉर्मल रहेंगे ही नहीं। नॉर्मल न रहें फिर भी आपको ऐसा ही मानना है कि ‘खुश ही हैं’। उन्हें आप पसंद नहीं हो। ‘मेरे आचार-विचार उन्हें पसंद नहीं हैं’, ऐसा जानने के बावजूद भी आपको उनके साथ बैठ कर खाना पड़ता है, रहना पड़ता है, सोना पड़ता है, सहमत होना पड़ता है। क्या करें, चारा ही नहीं है न? वे कर्म भुगतने ही पड़ेंगे। जिस काल में, जिस क्षेत्र में, जिन द्रव्य-भाव के मिलने पर जो भुगतना है, उसमें तो किसी की चलेगी ही नहीं।


  संयोग हैं मात्र दु:खदाई


  संयोग दो तरह के हैं। प्रिय और अप्रिय। अप्रिय संयोग अधर्म का, पाप का फल है और प्रिय संयोग धर्म का, पुण्य का फल है और स्व-धर्म का फल मोक्ष है।


  एक ही तरह के संयोग, एक को पसंद आते हैं और दूसरे को पसंद नहीं आते। प्रत्येक संयोग का ऐसा ही है। एक को पसंद आते हैं और दूसरे को पसंद नहीं आते। जो पसंदीदा संयोग जमा कर रखे हैं उनका कब वियोग होगा, इसका क्या ठिकाना? और फिर ऐसा है कि एक संयोग आता है और दूसरा आता है, उसके बाद तीसरा आता है लेकिन एक का वियोग हुए बगैर दूसरा संयोग नहीं आता।


  संयोग मात्र दु:खदाई हैं, फिर चाहे पसंदीदा हों या नापसंद। पसंदीदा संयोगों का वियोग होना दु:ख है और नापसंद संयोगों का आना भी दु:ख है लेकिन नियम से तो दोनों का ही संयोग-वियोग, वियोग-संयोग ही है।


  भगवान ने कहा है कि सुसंयोग है और कुसंयोग है। जबकि कुसंयोग के लिए लोग ऐसा कहते हैं कि इसकी बुद्धि बिगड़ी है। सिपाही आ कर पकड़ कर ले जाए तो वह कुसंयोग है और सत्संग में जाने मिले तो वह सुसंयोग। इस जगत् में संयोग का अर्थ है पूरण (भरना) और वियोग अर्थात् गलन (खाली करना), इसके सिवा और कुछ है ही नहीं।


  मात्र ‘अ’ से ‘स’ ही करना है


  प्रश्नकर्ता : नापसंद को पसंद कैसे करें?


  दादाश्री : असुविधा का ‘अ’ निकाल कर


  (पृ.५)


  ‘स’ रख दो, पसंद और नापसंद छूट जाएगा तो अंतराय टूट जाएँगे और फिर हमारे पास सभी अंतराय टूट जाते हैं न! उसके बाद तो भोग के अंतराय टूट जाते हैं और उपभोग के अंतराय भी टूट जाते हैं। खाना खाते समय लोग अच्छी चीज़ें परोस कर जाते हैं।


  प्रश्नकर्ता : पसंद-नापसंद छूट गया, इसलिए?


  दादाश्री : नापसंद को पसंदीदा बनाया। ऐसा नहीं कि छूट गया लेकिन यदि नापसंद को पसंदीदा बनाएँगे, उसके बाद अंतराय टूटेंगे न!


  संयोगों के साइन्स की समझ


  प्रश्नकर्ता : पसंदीदा और नापसंद संयोग कौन लाता है?


  दादाश्री : वह तो अपना ही लाइक-डिस्लाइक देखते हैं कि ‘हमें क्या अच्छा लगता है!’ जो अच्छा लगता है, उसी तरह के संयोग मिलते हैं। वही हमें जो अच्छे लगते हैं। जैसे कि यदि किसी को चोरी करना ही अच्छा लगता है तो चोर का संग मिल जाता है और आसपास वैसा ही फ्रेन्ड सर्कल भी मिल जाता है। अब जिसे चोरी करना अच्छा नहीं लगता, उसने इसे डिस्लाइक किया हो, यदि उसने चोरों के प्रति द्वेष किया हो, तब भी वे उसे मिल जाते हैं। ये सारे संयोग राग-द्वेष करने की वजह से मिलते हैं। राग-द्वेष नहीं करोगे तो कोई भी संयोग नहीं मिलेंगे। हमें ऐसे संयोग नहीं मिलते हैं। हमें राग-द्वेष नहीं हैं न! हमें कोई धौल मारे तब भी उनके प्रति द्वेष नहीं होता। हम उसे आशीर्वाद देते हैं। अत: यह सब राग-द्वेष से होता है। यह ज्ञान मिलने के बाद राग-द्वेष नहीं होते। राग-द्वेष कॉज़ेज हैं और उनके इफेक्ट के रूप में संयोग मिलते हैं।


  ये जो संयोग मिलते हैं, वे सब आपके पिछले जन्म के कॉज़ेज़ हैं, उन्हीं का यह परिणाम है। पिछले जन्म में जो कॉज़ेज़ इकट्ठे किए, उन कॉज़ेज़ के आधार पर आपको माता-पिता का संयोग मिलता है। अच्छे माता-पिता मिलते हैं, भाई भी अच्छे मिलते हैं। वर्ना झगड़ालू माँ-बाप मिलेंगे। चोर माँ-बाप भी मिल सकते हैं। अत: आपको कॉज़ेज़ अच्छे ही करने चाहिए ताकि आपको सारे संयोग ऑलराइट (ठीक) मिलें और वहाँ जाने से पहले गाड़ी वगैरह सब मिल जाए, ऐसा होना चाहिए। यहाँ इन्डिया में ऐसे संयोग ले कर आए हैं कि गाड़ी तो नहीं मिलती लेकिन पैरों के लिए बूट भी नहीं मिलते।


  ऐसे संयोग किस वजह से मिलते हैं? तो कहा कि, ‘यदि आप दुनिया को सुख दोगे, मनुष्य को, जीवमात्र को, तो सारे संयोग अच्छे मिलेंगे। दु:ख दोगे तो संयोग बिगड़ेंगे।’ अत: भगवान को इससे कोई लेना-देना नहीं है। यह आपका ही क्रिएशन है और वह आपका ही प्रोजेक्शन है।


  छोटे बच्चे को कड़वी दवाई पिलाने पर वह क्या करता है? मुँह बिगाड़ता है न! और मीठी चीज़ खिलाएँ तो? खुश होता है। इस जगत् में प्रत्येक जीव जो राग-द्वेष करता है, वे सभी कॉज़ेज़ हैं और उनमें से ये कर्म उत्पन्न हुए हैं। वे जो खुद को पसंद हैं और वे जो नहीं पसंद हैं, दोनों ही कर्म आते हैं। नापसंद कष्ट पहुँचा कर जाते हैं यानी कि दु:ख दे कर जाते हैं और पसंदीदा सुख दे कर जाते हैं। यानी कि जो कॉज़ेज़ पिछले जन्म में डले हैं, वे इस जन्म में फल देते हैं।


  पसंदीदा में तन्मयाकार होने पर डलते हैं बीज


  हम ने जो भाव पिछले जन्म में किए थे न उसी कारण यह जो अहंकार है न, वह खुद की पसंदीदा बात आने पर मन में तन्मयाकार हो

  जाता है और जब नापसंद बात हो, तब क्या वह तन्मयाकार होता है?


  प्रश्नकर्ता : नापसंद हो तब तो बल्कि विरोध करता है।


  दादाश्री : हाँ, वहाँ पर एकाकार नहीं होता और फिर कहता है ‘मुझे अनचाहे विचार आ रहे हैं।’ अत: जब अनचाहे विचार आते हैं तब वह अलग रहता है। उतने समय तक अनचाहे विचारों में अलग रहता है। जबकि मनचाहे विचारों में तू फँस जाएगा। जब पसंदीदा संयोग आते हैं तो उनमें तन्मयाकार हो जाता है, उस समय कर्म का बीज डलता है। उसे अवस्थित कहते हैं। मन की अवस्था में ‘खुद’ अवस्थित हो गया और ‘व्यवस्थित’ उसका यह फल देता है। वहाँ से फिर ‘व्यवस्थित’ के ताबे में, ‘कम्प्यूटर’ के ताबे में चला जाता है। अत: फिर कम्प्यूटर फल देता है।


  पसंद-नापसंद में से राग-द्वेष


  पसंद और नापसंद, ये दो भाग हैं। पसंद यानी ठंडक और नापसंद यानी अकुलाहट? यह मनचाहा यदि अधिक हो जाए तो वह वापस नापसंद हो जाता है। आपको जलेबी खूब भाती हो और आपको आठ दिन तक रात-दिन रोज़ जलेबी ही खिलाते रहें तो आपको क्या होगा?


  प्रश्नकर्ता : तो फिर वह अच्छी नहीं लगेगी, ऊब जाएँगे उससे।


  दादाश्री : पसंद-नापसंद यदि एक्सेस हो जाएँ तो वे राग-द्वेष में परिणामित होते हैं और वे यदि सहज ही रहें तो कुछ बाधक नहीं होगा। क्योंकि पसंद-नापसंद तो नोकर्म हैं, हल्के कर्म हैं, गाढ़ नहीं। उनसे किसी को नुकसान नहीं होता।


  प्रश्नकर्ता : दादा, पसंद-नापसंद ही राग-द्वेष हैं न?


  दादाश्री : नहीं, उसे राग-द्वेष नहीं कहते। पसंद और नापसंद तो ज्ञानीपुरुष को भी रहते हैं। ये ‘ज्ञानीपुरुष’ भी, यदि यहाँ पर गद्दी हो और पास में चटाई हो तो वे गद्दी पर बैठेंगे क्योंकि विवेक है और वह सभी को मान्य है। यदि कोई कहे कि यहाँ से उठ कर वहाँ बैठिए तो हम वैसा भी करेंगे। हमें भी पसंद-नापसंद रहता है। आप हमें यहाँ से उठा कर नीचे बिठाओ तो हम वहाँ लाइक करके बैठ जाएँगे, हमें लाइक-डिस्लाइक के थोड़े बहुत पूर्व पर्याय हैं (भरा हुआ माल)। बाकी, आत्मा को ऐसा नहीं है। पसंद-नापसंद वह चेतनता का फल नहीं है।


  पसंद-नापसंद की विशेष समझ


  प्रश्नकर्ता : आपने कहा कि ज्ञानी को भी पसंद-नापसंद रहते हैं। वह किस प्रकार से?


  दादाश्री : अभी अगर मैं वहाँ जाऊँ, आपके यहाँ, तो आपने जहाँ मेरे लिए बैठने की जगह बनाई होगी, मैं वहाँ पर बैठ जाऊँगा लेकिन इसका मतलब यह नहीं है कि वह हमें पसंद है। मूलत: वहीं पर अच्छा लगता है हमें। और फिर यदि कोई कहे कि यहाँ नहीं बैठना है तो हमें कोई दिक्कत नहीं।


  प्रश्नकर्ता : तो वह उन संयोगों में वीतराग रहने के समान है।


  दादाश्री : उसे लाइक-डिस्लाइक कहते हैं। उसे राग-द्वेष नहीं कहते। लाइक-डिस्लाइक।


  प्रश्नकर्ता : ठीक है दादा लेकिन जो पसंद-नापसंद, जिनमें थोड़ा तन्मयाकारपन रहता है।


  दादाश्री : पसंद-नापसंद विवेक के कारण है।


  प्रश्नकर्ता : हाँ, जब तक विवेक के कारण है तब तक ठीक है और तब तक राग-द्वेष नहीं हैं

  लेकिन पसंद-नापसंदगी में जो थोड़ा तन्मयाकारपन हो जाता है!


  दादाश्री : हो जाता है। तन्मयाकार हो जाता है।


  प्रश्नकर्ता : अत: वहाँ पर चाहे मंद लेकिन राग-द्वेष तो हुए न?


  दादाश्री : वहाँ राग-द्वेष शब्द है ही नहीं। राग-द्वेष कब कहलाते हैं जब मूल रूप से वापस यही डिसिज़न आ जाए कि, ‘मैं खुद चंदूभाई ही हूँ’ और ‘वही हूँ’, और आज्ञा का पालन नहीं करे तब वे राग-द्वेष कहलाएँगे। राग-द्वेष खुद ही कर्म कहलाते हैं। इन्हें (ज्ञान प्राप्त महात्माओं को) कर्मबंधन नहीं होता।


  प्रश्नकर्ता : ठीक है।


  दादाश्री : चाहे कैसे भी राग-द्वेष हैं, ऐसा दिखाई तो देता है, लेकिन वे जीवंत नहीं हैं, वह अजीव भाग है। अज्ञानी के राग-द्वेष और इनके (महात्माओं के) राग-द्वेष में कोई फर्क नहीं है ऐसा लगता है लेकिन यह अजीव भाग है।


  प्रश्नकर्ता : तो दादा, पसंद-नापसंद और राग-द्वेष में क्या अंतर है?


  दादाश्री : पसंद-नापसंद तो रति-अरति जैसी बात है, लाइक एन्ड डिस्लाइक जैसा।


  प्रश्नकर्ता : जब लाइक हो तब राग है तब लाइकिंग है न?


  दादाश्री : वह तो है ही। लाइक-डिस्लाइक हो तो कोई हर्ज नहीं है लेकिन राग का मतलब क्या है? पसंदीदा चीज़ में आत्मा एकाकार हो जाए तो वह राग कहलाएगा और आत्मा एकाकार न हो तो वह राग नहीं कहलाएगा। नापसंद हो लेकिन अगर आत्मा उसमें एकाकार हो जाए तो वह द्वेष कहलाएगा और नापसंद हो लेकिन आत्मा एकाकार नहीं हो और सिर्फ उसे जाने तो वह द्वेष नहीं कहलाएगा। इस पसंद-नापसंद को भगवान ने राग-द्वेष नहीं कहा है। रति-अरति कहा है। ये रति-अरति तो नोकषाय हैं, उसमें हर्ज नहीं है। ‘राग-द्वेष से परेशानी हैं,’ भगवान ने ऐसा कहा है।


  संयोगों का विज्ञान


  जगत् में ‘शुद्धात्मा’ और ‘संयोग,’ दो ही चीज़ें हैं। बाहर जो मिलते हैं, वे संयोग हैं। हवा ठंडी लगे या विचार आएँ तो वे संयोग हैं लेकिन बुद्धि से ऐसा दिखाई देता है कि ‘यह खराब है और यह अच्छा है’ और उनके प्रति राग-द्वेष करता रहता है। ज्ञान क्या कहता है कि, ‘दोनों संयोग एक जैसे ही हैं। संयोगों से तू खुद मुक्त ही है, तो फिर दखल क्यों करता है? ये संयोग, तुझे, खुद को क्या कर लेंगे?’ ये तो संयोग हैं, वे कुछ भी नहीं करेंगे लेकिन बुद्धि दखल करवाती है। बुद्धि तो संसार का काम करके देती है।


  इस बुद्धि ने तो तरह-तरह के संयोगों का भेदांकन कर दिया है। कोई कहेगा कि यह ‘अच्छा है’, जबकि कोई कहेगा कि, ‘यह खराब है!’ एक को जलेबी का संयोग पसंद है तो वह उसे अच्छा कहता है और दूसरे को वह नापसंद हो तो वह उसे खराब कहता है। उसमें वापस अभिप्राय देता है कि, ‘यह अच्छा और यह खराब’। उससे फिर राग-द्वेष हो जाते हैं। उसी से तो संसार कायम है। एक छोटे बच्चे को हम ने एक हीरा और काँच दिए हों तो वह काँच रख लेता है और बाप हीरा ले लेता है क्योंकि बाप बुद्धि से हीरा ले लेता है। बुद्धि से तो संसार का फल मिले, ऐसा है।


  लोगों को जो नहीं भाता, वह पसंद नहीं है और जो भाता है वह पसंद है लेकिन एक ही बात है, दोनों संयोग ही हैं। यह तो एक को


  (पृ.८)


  अनुकूल, इष्ट संयोग और दूसरे को प्रतिकूल, अनिष्ट संयोग माना, फिर कोई अनिष्ट संयोग आ जाए तो कहेगा, ‘यह कहाँ चाय पीने आ गया?’ और इष्ट संयोग आ जाए, तब उसे नहीं पीनी हो फिर भी जबरन उसे चाय पिलाता है। इसके पीछे रूट कॉज़ क्या है? ‘यह अच्छा और यह खराब है’ ऐसा कहते हैं, वह? नहीं, लेकिन वह मिथ्यात्व दृष्टि है इसलिए ऐसा करता है। मिथ्यात्व दृष्टि के कारण सही क्या और गलत क्या उसका भान ही नहीं है।


  कुछ लोगों को दिन में अनुकूल आता है और रात को अनुकूल नहीं आता लेकिन ये दोनों संयोग रिलेटिव हैं। रात है तो दिन की कीमत है और दिन है तो रात की कीमत है!


  वीतराग भगवान क्या कहते हैं कि, ‘ये सभी संयोग ही हैं और दूसरा, आत्मा है, उसके सिवा तीसरा कुछ भी नहीं।’ उनके लिए सही-गलत, अच्छा-बुरा कुछ भी नहीं होता। ‘व्यवस्थित’ क्या कहता है कि, ‘इन संयोगों में तो किसी का किंचित्मात्र भी नहीं चल सकता, सारा पिछले खाते का हिसाब मात्र ही है।’ वीतरागों ने क्या कहा है कि, ‘सारे संयोग एक समान ही हैं। देने आया या लेने आया, सभी एक ही हैं,’ लेकिन यहाँ पर बुद्धि दखल करती है। संयोगों के मात्र ज्ञाता-दृष्टा ही रहने जैसा है। फिर ये संयोग वियोगी स्वभाव के हैं। जब इकट्ठे होने के संयोग खत्म हो जाते हैं, तब बिखर जाते हैं। तब जो एक मन (40 सेर) का था, वह फिर 38 सेर का हो जाता है, फिर 36 सेर का हो जाता है, फिर क्रमश: वह खत्म हो जाता है।


  पराधीन चीज़ों में हाथ डालने से क्या मतलब


  संयोग पर और पराधीन हैं इसलिए वे आपसे बदले नहीं जा सकेंगे, एक भी संयोग। वे आपसे अलग हैं, वे आपकी जाति के नहीं हैं, न ही आपके जाति वाले हैं। पर और पराधीन हैं इसलिए आपसे बदले नहीं जा सकेंगे। बल्कि वे आपको घुमा देंगे, अत: उनकी तरफ दुर्लक्ष रखो, ऐसा कहना चाहते हैं। वे अपने आप आएँगे और चले जाएँगे, समय होने पर चले जाएँगे।


  वह संयोग टाइम और मुद्दत सब कुछ ले कर आता है, तो हमें कहना है कि ‘धीरज रखना न!’ क्या धीरज नहीं रखेंगे हम यह जानने के बाद? और वह उससे कोई हेल्प नहीं होगी। हम उसके नाम की माला करते रहें कि, ‘कब जाएगा, कब जाएगा, कब जाएगा,’ तो क्या उससे इंसान को कोई हेल्प होगी? हर मनुष्य का स्वभाव ऐसा होता है कि यदि कोई नापसंद चीज़ या व्यक्ति आए तो उसके मन में ऐसा रहता ही है कि ‘कब जाए?’ नहीं रहता उसे कि ‘यह यहाँ से कब टले?’ इस तरह तो वह टलेगा ही नहीं न? उसकी बजाय अपना दादा का विज्ञान क्या गलत है कि, ‘भाई! यह पर और पराधीन है। भले ही वे सोते रहें उनके अपने रूम में।’ हमें अपना कार्य करते रहना है। समय आने पर अपने आप चला जाएगा। इसलिए हम ने लिखा है ‘पर और पराधीन’ तो उसमें कहाँ हाथ डाल रहे हो? यदि पराधीन चीज़ स्वाधीन हो तो बदल भी सकते हैं लेकिन इस पराधीन चीज़ में हाथ डालने का क्या मतलब है? वह अपने आप ही उठ कर चला जाएगा।


  अजागृति रोकती है स्वभाव-सुख को


  प्रश्नकर्ता : दादा! वह पर और पराधीन है, इस बारे में यदि महात्माओं को जागृति न रहें तो क्या उसे हम चार्जिंग कहेंगे?


  दादाश्री : नहीं, चार्जिंग नहीं। जो हमारी आज्ञा का पालन करता है, उसके लिए वह चार्जिंग

  कहलाएगा ही नहीं लेकिन यदि जागृति नहीं रही तो आपको उतनी ही पीड़ा होगी। अत: वह जो सुख आ रहा था, वह रुक जाएगा।


  प्रश्नकर्ता : अर्थात् डिस्चार्जिंग रुक जाएगा?


  दादाश्री : नहीं, वह डिस्चार्ज तो हो गया, लेकिन आपको मिलने वाला सुख रुक गया। एक व्यक्ति ऐसा तय करे कि ‘भाई यह संयोग तो स्वभाव से वियोगी ही हैं अत: हमें उसमें दखलंदाज़ी करने की ज़रूरत नहीं है,’ तो खुद के स्वभाव का सुख आता रहेगा लेकिन यदि उसके नाम की माला जपना शुरू कर दे कि ‘यह कब जाएगा? कब जाएगा,’ तो वह सुख आना बंद हो जाएगा। अत: आपका उतना सुख आना बंद हो जाएगा और बल्कि आपका समय बिगड़ेगा। अत: बखेड़ा करने की ज़रूरत ही कहाँ है इसमें?


  प्रश्नकर्ता : दादा, इसमें दो बातें हैं। एक तो आप ऐसा कह रहे हैं कि यदि गलन में जागृति रखी जाए तो एक-दो जन्मों में काम हो जाएगा और यदि जागृति नहीं रखेंगे तो और अधिक जन्म होंगे।


  दादाश्री : तो दो-चार जन्म होंगे। इस जागृति का नियम ऐसा है कि इस जन्म में शायद पिछले जन्मों के कारणों की वजह से (कर्मों का) ज़रा ज़ोर रहे हो तो बहुत जागृति नहीं रह पाए लेकिन जिसे इस जन्म में जागृति हो चुकी है और जिसे यह ज्ञान मिल गया है, अगले जन्म में तो वह भभक उठेगा, लाइट हो जाएगी, एक ही जन्म में लेकिन वह पाँच आज्ञा का पालन करता हो तो।


  प्रश्नकर्ता : पाँच आज्ञा पालन करने की जागृति अगर मंद पड़ जाए तो फिर गलन रुक जाएगा न?


  दादाश्री : गलन तो रुकेगा ही नहीं। गलन तो, यह आयुष्य कर्म पूर्ण होने तक सारा गलन हो जाता है अपने आप ही और यदि गलन रुक गया न तो बल्कि आयु बढ़ेगी ही लेकिन गलन रुकताही नहीं है।


  प्रश्नकर्ता : उस गलन की गति कम हो जाएगी?


  दादाश्री : गलन की गति कम हो जाएगी, कम-ज़्यादा होगी लेकिन गलन रुकेगा नहीं। गलन तो हो ही जाएगा लेकिन जागृति नहीं रहने की वजह से हम तक सुख नहीं पहुँचने देगा वह। वह सब से बड़ा नुकसान है। हम तक जो सुख आ रहा हो, उसे आने नहीं देता। अभी ‘हम’ यह जो मुक्त मन का सुख भोग रहे हैं, वैसा ही सुख आपको भी मिलेगा। ऐसा सुख है लेकिन यह आप तक उसे आने नहीं देगा क्योंकि अनादि से जो उल्टा अभ्यास है न, वह अभ्यास हावी हो जाता है।


  ज्ञान से निबेड़ा तो लाना ही पड़ेगा


  प्रश्नकर्ता : दादा। सूक्ष्म में अभी भी मन में कड़वाहट और मिठास रहा करती है तो इस ज्ञान के बाद जो कड़वा और मीठा रहता है, वास्तव में वह क्या है?


  दादाश्री : वह सब तो निकल जाएगा अपना। क्योंकि वह निकाली है। है तो निकाली लेकिन यदि वह वहाँ पर चिपका रहता है तो वह रहा तो साथ में ही न!


  प्रश्नकर्ता : अत: उसमें उसका पूरा निकाल (निपटारा) नहीं हुआ।


  दादाश्री : निकाल नहीं हुआ। कभी न कभी तो आपको निकाल करना ही पड़ेगा न।


  प्रश्नकर्ता : और जो भी संयोग मिलते हैं


  (पृ.१०)


  वे, ये कड़वे-मीठे फल देने के लिए अथवा उस कड़वी-मीठी निर्जरा होने के लिए मिलते हैं?


  दादाश्री : हाँ, निर्जरा होने के लिए ही तो आए हैं, निर्जरा तो होनी ही है।


  प्रश्नकर्ता : यानी कि कड़वे-मीठे की निर्जरा तो होनी ही है।


  दादाश्री : वह निर्जरा तो होगी ही। हर एक कर्म की निर्जरा हो ही जाएगी लेकिन कोई बीज डाल कर जाता है। और पूरी निर्जरा तब कहलाएगी जब बीज न डाले।


  प्रश्नकर्ता : तो उसमें नए बीज डल जाते हैं या अगर नया नहीं डालना है तो उसके लिए बीच में कैसा पुरुषार्थ होना चाहिए?


  दादाश्री : उसके लिए तो जागृति की ज़रूरत है, सभी का निकाल करना आना चाहिए। जागृति रहनी चाहिए और खुद को उनमें रुचि नहीं होनी चाहिए। रुचि होगी तो निकाल नहीं कर पाएगा।


  प्रश्नकर्ता : अत: इसमें ऐसा होता है न कि जब संयोग मिलते हैं, उस समय उसे खुद को कड़वाहट और मिठास महसूस होती है तो उस क्षण ज्ञान से उसका निकाल लाना चाहिए न? तो अंदर उस निकाल की पद्धति में क्या होता है? एक तरफ तय किया होता है कि हमें मोक्ष में ही जाना है और इस संसार प्रसंग में से छूटना ही है।


  दादाश्री : यदि उसमें रुचि नहीं होगी तब। रुचि नहीं होगी तो कर्म की निर्जरा हो जाएगी और यदि ज्ञान हाज़िर रहेगा तो बीज नहीं डलेंगे।


  प्रश्नकर्ता : इस ज्ञान की प्राप्ति के बाद भी यदि उसे ऐसी रुचि रह जाए तो क्या बीज डलेंगे?


  दादाश्री : तो बीज नहीं डलेंगे लेकिन उसकी वह फाइल, वैसी ही बाकी रहेगी, हल हुए बिना। अत: कभी न कभी तो हल तो लाना ही पड़ेगा न!


  रुचि-अरुचि में समता रहे तो ठीक है


  प्रश्नकर्ता : अब, क्या ऐसा कोई नियम है कि ये जो रुचि वाली फाइलें हैं, वे फिर उसे अरुचि करवा कर ही छूटेगी?


  दादाश्री : अरुचि नहीं।


  प्रश्नकर्ता : तो क्या होता है?


  दादाश्री : रुचि अर्थात् ज्ञान से छूट जाता है। अरुचि रखने पर वापस द्वेष होगा।


  प्रश्नकर्ता : अरुचि रखने का मतलब यह नहीं है कि रुचि वाले निमित्त पर अरुचि रखी जाए लेकिन रुचि वाला निमित्त, उसे कभी न कभी अरुचि करवाएगा ही?


  दादाश्री : वह तो करवाए बगैर रहेगा ही नहीं न!


  प्रश्नकर्ता : तो फिर उस समय उसका निकाल हो जाएगा, ऐसा?


  दादाश्री : उस क्षण यदि समता रखे, तब न! हर रुचिकर संयोग अरुचि करवाए बगैर रहेगा ही नहीं और उस समय समता रहे तो ठीक है।


  प्रश्नकर्ता : लेकिन क्या ऐसा नियम है कि जिस निमित्त के प्रति अरुचि होती है इसीलिए उसके प्रति रुचि होती है? ऐसा है क्या?


  दादाश्री : नहीं।


  प्रश्नकर्ता : तो क्या रुचि के उन परिणाम स्वरूप ही अरुचि होती है?


  दादाश्री : रुचि के उन परिणामों में जब

  बाहर से झटके लगते हैं तब अरुचि होती है कि अरे! कहाँ आ फँसे?


  प्रश्नकर्ता : वह क्या कहा?


  दादाश्री : जहाँ रुचि रखते हैं, वहाँ मार पड़ती है और इसलिए फिर अपने आप ही अरुचि हो जाती है।


  प्रश्नकर्ता : ‘मार पड़ती है’ का मतलब? वह रुचि वाला निमित्त ही उसे दु:ख देता है?


  दादाश्री : निमित्त दु:ख दिए बगैर रहेगा ही नहीं। जहाँ पर रुचि है वहाँ से दु:ख मिलेगा ही।


  प्रश्नकर्ता : यानी वही निमित्त उसे दु:ख देता है।


  दादाश्री : वही निमित्त, दु:ख ही देता है। हमेशा जिस पर रुचि रहती है, वह निमित्त दु:ख देने के लिए ही आता है। कुछ दिनों तक नहीं देता लेकिन आखिर में दु:ख देता ही है और जब दु:ख देता है तब फिर अरुचि हो जाती है। फिर यह छूटने का प्रयत्न करता है लेकिन तब तक उसके कितने धागे बंध चुके होंगे, उसका क्या पता चले? कितनी बार लपेटा होगा उसका क्या पता चले? फिर मुक्त होना चाहता है, समता रखता है लेकिन कुछ हो नहीं पाता।


  समता भाव आता है ज्ञान से


  प्रश्नकर्ता : दादा, वह समता किस प्रकार से आएगी?


  दादाश्री : विषमता किस तरह से आएगी? क्या विषमता खरीद कर लाए थे?


  प्रश्नकर्ता : नहीं, वह तो चल ही रहा है।


  दादाश्री : नहीं, लेकिन वह किस तरह से लाए? क्या उसके लिए मेहनत करनी पड़ी थी आपको?


  प्रश्नकर्ता : नहीं।


  दादाश्री : तो फिर समता के लिए भी मेहनत नहीं करनी पड़ेगी। ‘यहाँ’ आपको समता आ जाएगी।


  वह समता किस तरह से आएगी? किसी के यहाँ चाय न पीए, (किसी का अहसान न ले) किसी पर गुस्सा न करे, इस प्रकार से जो हर काम का हल लाए, उस व्यक्ति में समता आ जाती है। समता और किस तरह की? यह क्या धर्म की कोर्ट है कि इक्विलिब्रियम (संतुलन) हो जाएगा?


  यदि चंदूभाई इन पर गुस्सा हो जाएँ और जब चंदूभाई गुस्सा कर रहे हों और तब उसे ‘वह खुद’ देखे तो उसे कहते हैं समता।


  प्रश्नकर्ता : समता क्या मन की स्थिति है?


  दादाश्री : मन की स्थिति है लेकिन मन की ऐसी स्थिति कब रहेगी? भीतर जागृति हो, ज्ञान हो, तभी वह रहेगी। नहीं तो, मन हमेशा ही इस ओर या उस ओर झुका हुआ ही रहता है। समता कब रहती है? आत्मा प्राप्त हो जाए तब। जब तक ‘मैं चंदूभाई हूँ’, तब तक विषमता हुए बगैर रहेगी ही नहीं और ‘मैं शुद्धात्मा हूँ’ उसका भान हुआ तो काम हो गया।


  समता है द्वंद से परे


  व्यवहार में लोग सहनशीलता को ‘समता’ कहते हैं! लेकिन समता बहुत बड़ी चीज़ है। घर पर पत्नी कुछ कहे और सुन ले तो, उसे लोग ‘समता’ कहते हैं लेकिन वह समता नहीं कहलाती। भीतर अजंपा (अशांति) होता रहता है तो उसे समता कैसे कहा जाए?


  समता तो किसे कहते हैं कि फूल चढ़ाएँ तो उस पर राग नहीं या कोई गालियाँ दे तो उस


  (पृ.१२)


  पर द्वेष नहीं, बल्कि उन्हें आशीर्वाद देते हैं उसे समता कहते हैं। शुभ हो या अशुभ, दोनों को समान मानता है। शुभाशुभ में राग-द्वेष नहीं, उसे समता कहते हैं। जिसमें द्वंद्व नहीं है उसी को समता कहते हैं। इस प्रकार से समान तो वीतराग ही मान सकते हैं।


  प्राप्त संयोगों में समता रख कर करो निकाल


  प्राप्त संयोगों के अलावा संसार में कोई चीज़ नहीं है। ‘प्राप्त संयोगों’ का सुमेल सहित समता भाव से निकाल करो।’ यह ग़ज़ब का कथन निकला है। इस एक ही कथन में, जगत् के तमाम शास्त्रों का ज्ञान सार रूप से समा गया है। हम प्राप्त संयोगों के ज्ञाता-दृष्टा हैं, अप्राप्त के नहीं।


  अब, प्राप्त संयोगों का मतलब क्या है? जिसके साथ सेट नहीं होता है यदि वह व्यक्ति सामने आ जाए तो अब वहाँ पर उसे यह वाक्य याद रहेगा तो निबेड़ा आ जाएगा।


  ग्यारह बजे कोर्ट में जाना हो और ग्यारह बजे भोजन की थाली आ जाए तो उस समय, वह संयोग प्राप्त हुआ कहलाता है। पहले उसका, सुमेल रखते हुए समभाव से निकाल करना पड़ेगा इसलिए शांति से भोजन कर लेना है। दो हाथों से थोड़े ही खा सकते हैं? शांति से भोजन करना अर्थात् उस समय चित्त कोर्ट में नहीं जाना चाहिए। शरीर यहाँ खाता है और आप कोर्ट में रहते हो। पहले शांति से भोजन करना और बाद में आराम से कोर्ट जाना। लोग क्या करते हैं कि प्राप्त संयोग को भोग ही नहीं सकते और अधीर हो कर अप्राप्त के पीछे पड़ जाते हैं। अत: दोनों को गँवा देते हैं। अरे भाई, भोजन प्राप्त हुआ है तो सुमेल सहित उसे भोग, तभी उसका निकाल होगा। कोर्ट तो अभी दूर है, अप्राप्त है। उसके पीछे क्यों पड़ा है? संयोगानुसार काम निकाल लेना है।


  संयोग प्रारब्ध हैं और समता पुरुषार्थ


  प्रश्नकर्ता : दादा, ये जो प्राप्त संयोग हैं, वे प्रारब्ध कहलाते हैं?


  दादाश्री : हाँ, सब प्रारब्ध है।


  प्रश्नकर्ता : और समता भाव से निकाल करना पुरुषार्थ है?


  दादाश्री : वह पुरुषार्थ कहलाता है, वह सब से बड़ा पुरुषार्थ है। (ज्ञान नहीं लिया हो उनके लिए) भले ही भ्रांति रही लेकिन वह (भ्रांतिमय) पुरुषार्थ बहुत बड़ा है। वह मोक्ष की तरफ ले जाएगा। हाँ, मोक्ष के संयोग मिलवा देगा।


  संयोग मिले वह प्रारब्ध और संयोग उल्टा आए, उस घड़ी समता रखनी, वह पुरुषार्थ है। जो संयोग मिलते हैं, वे सभी प्रारब्ध हैं। आप ‘फस्र्ट क्लास’ पास हुए, वह भी प्रारब्ध और कोई फस्र्ट क्लास नापास हुआ, वह भी प्रारब्ध। इन शब्दों पर से नोट करना है कि जितने संयोग मिलते हैं वे सारे ही प्रारब्ध हैं। सुबह में उठा गया, वह संयोग कहलाता है। साढ़े सात बजे उठा गया तो साढ़े सात का संयोग कहलाता है, वह प्रारब्ध कहलाता है।


  प्रश्नकर्ता : एक व्यक्ति मेरे लिए खराब बोले, मेरे सामने ही बोले और मैं उसके लिए समभाव रख कर पुरुषार्थ करूँ तो वह वास्तव में प्रारब्ध कहलाएगा या नहीं?


  दादाश्री : हम लोगों को जो संयोग मिलता है वह गलत हो, कोई हमें गालियाँ दे, वहाँ लोग पुरुषार्थ नहीं करते और सामने वाले को गाली दे हैं, मुँह चढ़ाते हैं ऐसा करते हैं। कोई आपको गालियाँ दे, उस समय आपको मन में ऐसा रहे

  कि यह मेरे ही कर्मों का फल है, सामने वाला तो निमित्त है, निर्दोष है। वह भगवान का आज्ञा रूपी पुरुषार्थ है। उस घड़ी आप समता रखो, वह पुरुषार्थ है।


  प्रारब्ध और पुरुषार्थ में तो लोग बस इतना ही जानते हैं कि, ‘मुझे बस ग्यारह बजे जाना है, क्यों देर हो गई? इस तरह कढ़ी क्यों गिरा दी? ऐसा किया और वैसा किया?’ अरे, कढ़ी गिर गई तो वह संयोग कहलाता है। इससे दो भाग अलग हुए कि संयोग और वियोग दो ही हैं संसार में। जितने संयोग हैं, उतने वियोग होंगे ही और संयोग जो हुआ, उसमें समता रखे वह पुरुषार्थ। कोई फूल चढ़ाएँ तब ऐसे छाती फुलाए तो वह पुरुषार्थ नहीं कहलाता। स्वाभाविक रूप से जो कुछ भी होता है, वह प्रारब्ध है। फूल चढ़ाएँ, तब हम ऐसे पद्धतिपूर्वक रहें, वैसा पुरुषार्थ पहले कभी हुआ था?


  यह ‘व्यवस्थित’ का ज्ञान तो सब लोगों के लिए नहीं है। क्योंकि उनके पास अहंकार है न! अब अहंकार ‘व्यवस्थित’ के ताबे में है और वह खुद कहता है कि, ‘मैं कर रहा हूँ,’ इसलिए उन दोनों का वहाँ पर टकराव होता है। ‘व्यवस्थित’ में भी दखल करके बल्कि सुख बिगाड़ता है। वह अहंकार से यदि इतना दखल नहीं करता हो और समता से यदि पुरुषार्थ करता हो तो बहुत लाभदायक हो जाता है। फिर भी ‘उससे’ ‘व्यवस्थित’ तो माना ही नहीं जाता। ‘व्यवस्थित’ तो शुद्ध होने के बाद, ‘आत्मा’ प्राप्त होने के बाद ही समझ में आता है!


  विषमता के सागर में समता, वही है ज्ञान


  अन्य किसी भी चीज़ के लिए मेहनत-मज़दूरी करने योग्य है ही नहीं। अभी तक जो कुछ भी किया है, वह तो चीख-चिल्लाकर रोने जैसा किया है! बच्चों को चोरी करना कौन सिखाता है? यह सब बीज में ही रहा हुआ है। नीम का पत्ता-पत्ता कड़वा क्यों हैं? उसके बीज में ही कड़वाहट रही हुई है। सिर्फ ये मनुष्य ही दु:खी हैं लेकिन इसमें उनका दोष नहीं है क्योंकि चौथे आरे तक सुख था जबकि यह तो पाँचवा आरा है। इस आरे का नाम ही है दूषमकाल! काल का नाम ही दूषम! फिर सुषम ढूँढने जाएँ तो वह भूल ही है न!


  अर्थात् मुश्किलें तो आती ही रहेंगी। मुश्किलों के बगैर तो यह टाइम बीते ऐसा नहीं है, इसी का नाम है दूषमकाल! महादु:खपूर्वक समता रहे, ऐसा यह काल है, यानी नब्बे प्रतिशत विषमता ही रहती है। उसमें थोड़ी बहुत समता रखनी, वह क्या कोई ऐसी-वैसी बात है? विषम परिस्थिति में समता रहे, उसी को ‘ज्ञान’ कहते हैं। अभी तो यह विषमता का सागर है।


  प्रश्नकर्ता : उसमें थोड़ी बहुत समता रह जाए, वह आश्चर्य है!


  दादाश्री : हाँ, वह आश्चर्य है और वैसी समता रहे तो उसका आनंद हमें स्पष्ट पता चलेगा।


  बाकी, इस दुनिया में कोई चीज़ आपको परेशान नहीं कर सकती और जो परेशान करती है, वही आपका हिसाब है इसलिए हिसाब चुका देना। और यदि (कुत्ता) काटने पर आप मन में जो भाव करते हो कि ‘इस कुत्ते को तो मार ही डालना चाहिए, ऐसा करना चाहिए, वैसा करना चाहिए।’ तब फिर नया हिसाब शुरू किया। चाहे कैसी भी परिस्थिति हो, उसमें समता रख कर हल लाओ, अंदर ज़रा सी भी विषमता नहीं होनी चाहिए!


  किसी भी परिस्थिति में समता ही है अंतर तप


  एक महीने पहले ही लाख रुपए जमा

  करवाए हों और ‘वह पार्टी डूब गई,’ यह सुनते ही अदीठ (न दिखाई दे ऐसा) तप शुरू हो जाता है आपको। आपको उस समय तप कर लेना है। आप तप करें और बिल्कुल समता रखें और यदि उसके लिए खराब विचार आएँ तो उनका प्रतिक्रमण करें तो इसका मतलब आपने क्लियर (शुद्ध) रखा। उस क्लियरेन्स (शुद्धता) का उस पर असर होगा।


  प्रश्नकर्ता : तप यानी क्या? अंदर घर्षण होता है?


  दादाश्री : नहीं! अंदर अजंपा होता है और अकुलाहट होती है। बाहर कुछ नहीं कहते लेकिन अंदर अकुलाहट हो जाती है। वह तप सहन करना पड़ेगा। बाहर तो फाइलों का निकाल करते हैं समभाव से लेकिन अंदर जो अकुलाहट हो जाती है, उसे सहन किया और सामने वाले व्यक्ति को दु:ख दिए बिना शांति से सहन किया तो, वह तप कहलाएगा। उसे ‘अदीठ तप’ कहा गया है।


  महात्मा लगभग पाँच ही प्रतिशत तप करते हैं। तप तो करना चाहिए न? अभी जब आपको समभाव से निकाल करना पड़ता है, क्या उस क्षण तप नहीं करते?


  प्रश्नकर्ता : करना ही पड़ता है न, दादा।


  दादाश्री : वे छोटे-छोटे हैं लेकिन बाद में बड़े तप होने चाहिए। बेटा मर जाए, कोई रास्ते में एक लाख रुपए के गहने लूट लें तब भी असर नहीं हो, पेट का पानी तक नहीं हिले, वह है दादा का विज्ञान। यदि बुद्धि के कहे अनुसार किया तो जैसे थे वैसे ही हो जाएँगे न फिर। वहाँ पर तप करना। रास्ते में लुट जाओ तो क्या करोगे आप?


  प्रश्नकर्ता : हाय-हाय तो नहीं करेंगे, जो गया वह तो वापस आए या न भी आए, उसकी बहुत चिंता नहीं है लेकिन मन में ऐसा तो रहेगा कि मुझे लूट ले गया।


  दादाश्री : उससे हमें क्या फायदा होगा? क्या हेल्प होगी, वह देखना है न? वे लूटते नहीं हैं, वे वही ले जाते हैं जो उनका है। आपका कोई नहीं ले जा सकता।


  प्रश्नकर्ता : अंदर तप कैसे होता है? लूट ले जाएँ, उसके बाद अंदर क्या करना है?


  दादाश्री : अंदर तपने लगता है, तब तप सहन नहीं होता इसलिए फिर वह खुद शोर मचाने लगता है। वह भी तप जाता है। वहाँ ज्ञान से तप करना है।


  प्रश्नकर्ता : ज्ञान से एडजस्ट हो जाता है, पाँच आज्ञा से। लेकिन ‘लूट लिया’, अंदर से इस तरह शोर मचाता ही रहता है।


  दादाश्री : उस समय हृदय तपता है। सहन नहीं होता। विचारों के भँवर आते हैं उठते हैं सारे। उस समय अंदर देखते ही रहना है तपे हुए को। उस घड़ी मन नहीं बिगड़ना चाहिए सामने वाले के लिए। ज़रा सा भी मन बिगड़ा तो उसे तप कैसे कहेंगे? चाहे कैसी भी परिस्थिति में समता रहे तो वही अदीठ तप है! और क्या है? सब कुछ खुद का ही है, किसी और का नहीं है। किसी और का आपको भुगतना पड़े, ऐसा नहीं हो सकता। अत: उसमें प्योर रहना है। प्योर बनना है, इम्प्योरिटी नहीं रहनी चाहिए। कचरा सब निकल जाना चाहिए न! दादा के पास तो सब निकल जाता है। दादा सभी को भगवान बनाते हैं। आपने ऐसा बदलाव नहीं देखा?


  प्रश्नकर्ता : कोई अपमान करे और उसे सहन कर लें तो फिर उसे भी तप माना जाएगा?

  दादाश्री : वह भी प्राप्त तप कहलाता है। आपका तप जल्दी क्यों आया क्योंकि जल्दी हल आने को है। साफ होने को है स्पीडिली! उखाड़ते समय अंदर तप होता है न? चित्त में दु:ख होता है? उसे तप कहते हैं। उस तप को देखते रहना है। उसे दु:ख मत मानना। दु:ख मानोगे तो उस समय तप चला जाएगा। दु:ख में समता रखने को ही तप कहते हैं। नापसंद को पसंदीदा बना दिया तो रास्ता मिलेगा!


  हँसते-हँसते ज़हर पचाना सीखो


  हम नीलकंठ हैं। बचपन से जो भी कोई ज़हर दे गया, वह हम हँसते-हँसते पी गए और ऊपर से आशीर्वाद भी दिया और इसीलिए हम नीलकंठ बने।


  ज़हर तो आपको पीना ही पड़ेगा। हिसाब वाला है इसलिए प्याला तो सामने आएगा ही। अब आप हँसते-हँसते पीओ या मुँह बिगाड़ कर पीओ, पीना तो पड़ेगा ही। अरे, आप लाख नहीं पीना चाहो, तब भी लोग ज़बरदस्ती पिलाएँगे। उससे अच्छा तो हँसते-हँसते पी कर ऊपर से आशीर्वाद दे कर ही क्यों नहीं पीएँ? इसके बिना नीलकंठ कैसे बन पाएँगे? जो प्याला दे जाते हैं, वे तो आपको उच्च पद देने आते हैं। वहाँ पर यदि आप मुँह बिगाड़ोगे तो वह पद आपसे दूर चला जाएगा।


  जब तक ऐसा है कि ‘मैं चंदूभाई हूँ,’ तब तक सब कड़वा लगेगा लेकिन हमारे लिए तो यह सब अमृत बन गया है! मान-अपमान, कड़वा-मीठा वे सारे द्वंद्व हैं। जो अब हम में नहीं रहें, हम द्वंद्वातीत हैं इसलिए तो यह सत्संग करते हैं न? आखिरकार तो सभी को द्वंद्वातीत दशा ही प्राप्त करनी है न?


  यह कड़वी दवाई यदि रास आ जाए, तो फिर और कोई झंझट रहेगा ही नहीं न! और फिर अब आपको मालूम हो गया है कि इसमें हमारा ही फायदा है। जितना मीठा लगता है, उतना ही कड़वा भरा पड़ा है। अत: पहले कड़वा पचा लो फिर मीठा सहज ही निकल जाएगा। उसे पचाना बहुत भारी नहीं पड़ेगा। कड़वी दवाई पच गई तो बहुत हो गया! फूल लेते समय हर कोई हँसता है लेकिन पत्थर पड़ें तब?


  अपमान के समय समता की चाबी


  अगर कोई मान दे तो भी सहन नहीं हो पाता। जिसे अपमान सहन करना आ गया, वही मान सहन कर सकता है। किसी ने दादा से पूछा कि लोग आपको फूल चढ़ाते हैं, उन्हें आप क्यों स्वीकार करते हैं? तब दादा ने कहा, ‘ले भाई, तुझे भी चढ़ाएँ, लेकिन तुझ से सहन नहीं होगा।’ लोग तो मालाओं का ढेर देख कर दंग हो जाएँगे! किसी के पैरों को छूने जाएँ तो वह तुरंत खड़ा हो जाएगा!


  ‘जब अपमान का भय नहीं रहेगा, तब कोई अपमान नहीं करेगा’, ऐसा नियम ही है। जब तक भय है, तब तक व्यापार। भय गया नहीं कि व्यापार बंद। आपके बहीखाते में मान और अपमान का खाता रखो। जो कोई भी मान-अपमान दे कर जाए, उसे बहीखाते में जमा करते जाओ, उधार मत करना। चाहे कोई कितना भी बड़ा या छोटा डोज़ दे जाए, उसे बहीखाते में जमा कर लो। निश्चय करो कि महीने भर में सौ अपमान जमा कर लेने हैं। जितने ज़्यादा आएँगे, उतना अधिक मुनाफा। यदि सौ के बजाय सत्तर मिलें, तो तीस का घाटा। फिर दूसरे महीने में एक सौ तीस जमा करना। जिसके खाते में तीन सौ अपमान जमा हो गए, उसे फिर अपमान का

  भय नहीं रहेगा फिर वह पार उतर जाएगा। पहली तारीख से बहीखाता शुरू कर ही देना। इतना हो पाएगा या नहीं?


  सम्यक् समझ लाती है समता


  यह तो कहेगा, ‘इसने मेरा अपमान किया!’ छोड़ो न! अपमान तो निगल जाने जैसा है। पति अपमान करें, तब याद आना चाहिए कि यह तो मेरे ही कर्म का उदय है और पति तो निमित्त है, निर्दोष है और जब कर्म के उदय बदलें, तब पति ‘आओ-आओ’ करता है इसलिए आपको मन में समता रख कर निबेड़ा ला देना है। यदि मन में हो कि ‘मेरा दोष नहीं है फिर भी मुझे ऐसा क्यों कहा?’ इससे फिर रात को तीन घंटे जगती है और फिर थक कर सो जाती है।


  स्त्री डाँटे और रात उसी घर में गुज़ारनी पड़े, वह तो सब से बड़ा टेस्ट एक्ज़ामिनेशन (परीक्षा) है! यानी स्त्री के साथ रहते हुए भी मोक्ष होना चाहिए। स्त्री की गालियाँ खाए फिर भी समता रहे, ऐसा मोक्ष होना चाहिए।


  आड़ाई रूपी समुद्र को लाँघना है। आप आड़ाईयों के इस पार खड़े हैं और जाना है उस पार। कोई अपनी आड़ाईयों को उतारने में निमित्त बने तो उसमें असहज नहीं होते हुए, उस निमित्त को परम उपकारी मान कर समता से वेदन करना।


  भगवान पाश्र्वनाथ का समत्व योग


  समता तो उनकी दिखाई देती है, पाश्र्वनाथ भगवान की। फणधारी नाग रक्षा करता है और कमठ कंकड़ फेंकता है, बरसात बरसाता है। फणिधर नाग रक्षा करते हैं उन पर राग नहीं और कमठ कंकड़ फेंकते हैं, उन पर द्वेष नहीं। उसे समता कहते हैं। वही समता कही जाती है। बाकी, लोग समता को बहुत निम्न भाषा में ले गए हैं। समता शब्द का उपयोग ही नहीं किया जा सकता। ज्ञान मिलने के बाद में समता और ज्ञान मिलने से पहले समता शब्द का उपयोग करना हो तो इस समता शब्द का उपयोग नहीं किया जा सकता। यह समता तो वीतरागों की समता है। वह तो शम और उपशम है लेकिन यह समता तो वीतरागों की समता है। मालिकी वाली चीज़ है ही नहीं। समता शब्द, वह लोगों की सहनशीलता है। इन साधु-आचार्यो में सब सहनशीलता ही कहलाती है। वीतरागों की समता तो बहुत बड़ी चीज़ है। यह जो पाश्र्वनाथ की समता दिखाई देती है न, उसे कहते हैं समता। वह जो देव रक्षण करते हैं, उनके प्रति किंचित्मात्र भी राग नहीं और कमठ कंकड़ फेंकते हैं, उन पर किंचित्मात्र भी द्वेष नहीं, ऐसे थे पाश्र्वनाथ भगवान! एक क्षण के लिए भी वैसा ध्यान रहे तो काम हो जाएगा! फिर और क्या चाहिए?


  यदि किसी के साथ बैर बंधे तो सात जन्म बिगाड़ता है। वह तो ऐसा ही कहेगा कि, ‘मुझे तो मोक्ष में नहीं जाना है लेकिन तुझे भी मैं मोक्ष में नहीं जाने दूँगा!’ पाश्र्वनाथ भगवान का कमठ के साथ दस जन्म तक जो बैर था, वह बैर, जब भगवान वीतराग हुए, तब जा कर छूटा! कमठ द्वारा किए गए उपसर्ग तो भगवान ही सहन कर सकते हैं! आज के इंसानों के बूते की बात ही नहीं है। पाश्र्वनाथ भगवान पर कमठ ने अग्नि बरसाई, बड़े-बड़े पत्थर डालें, मूसलाधार बारिश की फिर भी भगवान ने सब कुछ समताभाव से सहन किया और ऊपर से आशीर्वाद दिए और बैर धो डाला।


  समता से खत्म हुए दस जन्मों के बैर


  आपका दिया हुआ ही वापस देते हैं, यह निश्चित है। पाश्र्वनाथ भगवान को इतना तो पता था न कि ‘ये लोग मुझे मेरा दिया हुआ ही वापस


  (पृ.१७)


  दे रहे हैं।’ इसमें यदि उत्तेजित हो जाए तो मुद्दत खत्म होने का टाइम बढ़ता जाता है।


  पाश्र्वनाथ भगवान उत्तेजित नहीं हुए थे, अत: दस जन्मों में खत्म हो गया।


  प्रश्नकर्ता : फिर भी दस जन्म चला! वह क्या कम कहलाएगा?


  दादाश्री : ये दस जन्म कितने जन्मों के आधार पर हैं? क्या वह जानता है तू?


  प्रश्नकर्ता : वह कुछ पता नहीं है।


  दादाश्री : इस एक बाल के बराबर। दस जन्म एक बाल के बराबर भी नहीं हैं।


  प्रश्नकर्ता : ओ हो! अनंत जन्मों के सामने तो कुछ भी नहीं है यह। इसलिए उन्होंने हर जन्म में समता बनाए रखी थी?


  दादाश्री : तब जा कर खत्म हुआ। पहले दो-तीन जन्मों तक ज़रा कच्चा रहता है चिढ़ता है इसलिए बढ़ता जाता है। यह जगत् वैसा नहीं है कि एकदम से समता रह पाए। यह ‘अक्रम विज्ञान’ तो अलग ही तरह का है, इसलिए रह पाता है।


  समभाव - समता - सहजता


  प्रश्नकर्ता : फाइलों का निकाल करना है लेकिन उसमें लिए आप ने एक ही भाव कहा है, समभाव से।


  दादाश्री : समभाव रख कर मन में ऐसा निश्चित करोगे न तो उस व्यक्ति पर असर होगा, उसके मन पर।


  प्रश्नकर्ता : फिर अन्य शब्द का मतलब मुझे समझाइए। दूसरा है ‘समता’।


  दादाश्री : वीतरागता रहेगी तो बाहर समता रहेगी। नापसंद के प्रति अभाव नहीं होता और पसंदीदा के प्रति भाव नहीं होता, उसे कहते हैं वीतरागता! अभी वीतरागता लाने के लिए समभाव से निकाल करने को कहा है। समभाव से निकाल करने पर उसका जो परिणाम आता है तब वीतरागता के कुछ अंश प्राप्त होते हैं। जैसे-जैसे समभाव से निकाल करता जाता है न, वैसे-वैसे वीतरागता के अंश प्राप्त होते जाते हैं।


  प्रश्नकर्ता : लेकिन समता और समभाव में क्या फर्क है?


  दादाश्री : फर्क है। समभाव से तो निकाल करना है।


  प्रश्नकर्ता : लेकिन वह तो समता रख कर भी निकाल हो सकता है न! यदि ये भाई मुझे धौल मारें, और यदि मैं ऐसा कहूँ कि ‘नमस्कार’, तो पूर्ण समता हो गई न!


  दादाश्री : नहीं, उसे समता नहीं कहेंगे। उसे समभाव से निकाल करना कहेंगे। समता में तो कैसा रहता है कि वह मार रहा हो, उस समय खुद उसे आशीर्वाद दे, तब समता कहलाती है। भीतर बिल्कुल भी परिणाम नहीं बदलें, वह समता है और निकाल अर्थात् परिणाम बदल जाते हैं लेकिन निकाल कर देता है। बात को आगे नहीं बढ़ाता। वह बढ़ेगा नहीं, कम हो जाएगा।


  समभाव अर्थात् क्या कि तराजू इस तरफ झुक जाए तो दूसरी ओर थोड़ा कुछ रख कर समान करना। तो ऐसी मेंढक की पाँच शेरी कितनी देर टिकती है? फिर भी समभाव को उत्तम भाव माना गया है। बैलेन्स रखने का प्रयत्न करता है न? और समतायानी यदि कोई फूल चढ़ाएँ तो उसपर राग नहीं और कोई पत्थर मारे तो उसपर द्वेष नहीं। ऊपर से उसे आशीर्वाद देता है!

  प्रश्नकर्ता : और अब तीसरा शब्द, ‘सहज भाव से निकाल’ यह समझाइए।


  दादाश्री : सहज भाव से निकाल, वैसा हमारा रहता है, कुछ बातों में। सहज भाव का मतलब, जो बिना प्रयत्न के हो जाए।


  सहज भाव यानी क्या? प्रगमित होना चाहिए। प्रगमित यानी कि पिछले जन्म में किया गया भाव अभी सहज उत्पन्न हो जाता है। निकाल तो अभी आप से भी हो सकता है। आपने यदि कुछ पुराने भाव किए होंगे तो वे आज मदद करेंगे। वे पुराने भाव हैं, वे सभी सहज भाव है। सहज भाव यानी उनमें आज की क्रिया नहीं है।


  प्रश्नकर्ता : ठीक है। ऐसा आपसे बहुत इज़िली (सरलता से) हो जाता है।


  दादाश्री : सहज रूप से।


  प्रश्नकर्ता : हाँ, अब चौथा बचा। ‘चातुर्य, चतुराई, कौशल्य!’


  दादाश्री : हाँ! कौशल्य दो प्रकार का होता है। एक सांसारिक कौशल्य और एक अध्यात्मिक कौशल्य, ज्ञानी का कौशल्य। ज्ञानी का कौशल्य कैसा होता है कि एक व्यक्ति ने कुछ ऐसा कहा कि उससे सात लोगों को दु:ख हो जाता है, तब ज्ञानी ऐसे कौशल्य का उपयोग करते हैं और ऐसा शब्द बोल देते हैं कि उससे बोलने वाले को भी दु:ख नहीं होता और उन सातों का दु:ख भी खत्म हो जाता है। उसे कौशल्य कहा जाता है। उसे बुद्धि कला कहते हैं। वह एक प्रकार की बुद्धि कला है। कुछ शब्दों में सभी लोगों को संतोष हो जाता है!


  प्रश्नकर्ता : अब जिन फाइलों का निकाल, इन चारों में से आपने जो यह एक कहा, ‘समभाव से।’ ये दूसरे जो शब्द हैं, उन्हें छूने जैसा नहीं है।


  दादाश्री : समभाव रखना। समभाव से निकाल करोगे तो आपको वे सारी सीढिय़ाँ आएँगी। ‘समभाव से निकाल’ समझ गए न आप? वही! हमें अन्य कुछ भी नहीं है इसमें। हम सिर्फ वही कर रहे हैं जो वीतरागों ने किया था और वही आपको दिखा देते हैं।


  नापसंद में रखो मन साफ


  नापसंद चोखे मन से सहन कर पाएँगे, तब वीतराग हो पाएँगे।


  प्रश्नकर्ता : चोखा मन का मतलब क्या?


  दादाश्री : चोखा मन यानी सामने वाले के लिए खराब विचार नहीं आएँ, वह। यानी क्या? कि निमित्त को दु:ख नहीं देना। कदाचित सामने वाले के लिए खराब विचार आ जाएँ तो तुरंत ही प्रतिक्रमण कर लें और उसे धो दे।


  प्रश्नकर्ता : मन चोखा हो जाए, वह तो अंतिम स्टेज की बात है न? और जब तक संपूर्ण चोखा नहीं हो जाता, तब तक प्रतिक्रमण करने पड़ते हैं न?


  दादाश्री : हाँ, वह सही है, लेकिन कुछ बातों में चोखा हो चुका होता है और कुछ बातों में नहीं हुआ होता। वे सब स्टेपिंग हैं। जहाँ चोखा नहीं हुआ है वहाँ प्रतिक्रमण करना पड़ेगा।


  हमें तो शुरू से ही दुनिया के एक-एक शब्द का विचार आता था। पहले भले ही ज्ञान नहीं था लेकिन ‘विपुल मति’ थी इसलिए बोलते ही स्पष्ट समझ में आ जाता था। चारों ओर का तौल निकल जाता था। बात निकले तो तुरंत ही सार निकल जाए, उसे ‘विपुल मति’ कहते हैं। विपुल मति होती ही नहीं है न किसी में।

  ‘यह’ तो एक्सेप्शनल (अपवाद) केस हो गया है! जगत् में विपुल मति कब कहलाती है? ऐसी मति हो जो एवरीव्हेर एडजस्ट कर पाए, तब। यह तो कच्चा काटने का हो, उसे उबाल देता है और उबालने का हो, उसे कच्चा काट देता है तो कहाँ से एडजस्ट होगा? लेकिन एवरीव्हेर एडजस्ट होना चाहिए।


  पसंद-नापसंद में करो समभाव से निकाल


  जो भी संयोग आ मिले, वे सब फाइल हैं। यहाँ से जाते हुए बाँद्रा की खाड़ी आ जाए तो वह संयोग है। क्या उसे फाइल नहीं कहा जाएगा? वहाँ यदि आप कहो, ‘देखो न! यह सरकार, गटर ठीक नहीं करवाती और यह सब...’ तो बिगड़ेगा। फाइल का समभाव से निकाल करना है। ठीक नहीं लगे तो कुछ देर तक नाक दबा कर रखना। वर्ना अगर आपको समभाव से निकाल करना हो तो बदबूदार हो फिर भी आपको एतराज़ नहीं होना चाहिए। यह सारी दुनिया बदबूदार भी चला ही लेती है न! खुशबूदार तो कहीं पर होता ही नहीं है न? तकिया खराब आ जाए और अगर वहाँ पूरी रात रहना हो तो हमें क्या करना चाहिए? क्लेश करेंगे? तो किस तरह उसका समभाव से निकाल करेंगे?


  प्रश्नकर्ता : उसके साथ एडजस्ट हो जाना है।


  दादाश्री : हाँ। एडजस्ट हो जाना है। यह ‘अच्छा नहीं है’, उसके बजाय वहाँ आपको कहना है कि ‘बहुत अच्छा है, इस ओर अच्छा है, इस ओर पलट दीजिए न! इस ओर अच्छा है’ ऐसा कह कर फिर सो जाना।


  नापसंद व्यक्ति को ‘छीट, छीट, हट’ करता है। ‘अरे भाई, ऐसा मत कर न!’ उसके बजाय कहना, ‘कब सेआए हैं? बैठिए, चाय लेंगे?’ नापसंद जो आपके अंदर है न, उसे पता नहीं चलना चाहिए, ऐसा रख सकते हैं या नहीं? समभाव से निकाल करना हो तो रख सकते हैं या नहीं?


  प्रश्नकर्ता : रख सकते हैं।


  दादाश्री : उसे कपट नहीं माना जाएगा। कपट तो यदि आपको उससे कुछ लेना है या उससे लाभ उठाना है, तब कपट कहा जाएगा। उसका समभाव से निकाल करना वह कपट नहीं है बल्कि सब से बड़ी चीज़ है, थ्योरी है।


  नापसंद का समभाव से निकाल करना सब से बड़ा तप कहा जाता है। समभाव से निकाल करना यानी क्या? सामने वाले के लिए अभाव नहीं हो और ऐसा कुछ भी नहीं हो। नापसंद का प्रोटेक्शन करके चले जाने का भाव मत करना, चले जाना ठीक नहीं है। पलायन हो जाना भी गलत कहा जाएगा। इसका निकाल करना ही चाहिए। कई लोग कहते हैं, ‘नहीं! यह पसंद नहीं है। चलो, उठो यहाँ से। वह बहुत भयंकर भूल है। कुछ नापसंद आ जाए तो वहाँ बैठे ही रहना चाहिए।


  राग-द्वेष का निकाल करने पर हल आएगा


  यह जो ‘अच्छा नहीं लगता’ उसका कोई हल लाना चाहिए या नहीं। जो ‘अच्छा लगता’ है उसका भी हल लाना है उसे संभाल कर नहीं रखना है। जो बातें अच्छी लगती हैं, उन्हें संभाल कर नहीं रखना है। उनका भी हल लाना है और इनका भी हल लाना है। जो ‘अच्छा लगता’ है, वह भरा हुआ राग निकल रहा है और जो ‘अच्छा नहीं लगता’, वह भरा हुआ द्वेष निकल रहा है। अत: द्वेष का हल लाना है। अत: वहाँ हमारी तरह रहना है। सभी के साथ मिलजुल कर! क्योंकि द्वेष की वजह से जुदाई हो जाती है। सब के

  साथ मिल कर रहने से जुदाई मिट जाती है और द्वेष खत्म हो जाता है।


  प्रश्नकर्ता : द्वेष का निकाल करना है, ऐसा तो सामान्य रूप से समझ में आता है लेकिन राग का भी निकाल करना है वह तो कुछ भारी बात है।


  दादाश्री : सब का निकाल करना पड़ेगा। निकाल किए बगैर तो कैसे चलेगा? संभाल कर रखा हुआ माल सौंप देना पड़ेगा। जिस-जिस के परमाणु हैं, उनके वे परमाणु सौंप कर हमें मुक्त हो जाना है। नापसंद हों, वे भी सौंप देने पड़ेंगे और पसंदीदा भी सौंप देने पड़ेंगे। उसके बाद वीतराग होना है। अब यह चारित्रमोहनीय यानी भरे हुए माल को निकालना। भरे हुए माल का हिसाब चुकाना है। इस चारित्रमोह का समभाव से निकाल करना है।


  ऐसा व्यवहार विकसित करे आत्म शक्तियाँ


  इतना निश्चित तौर पर मानना कि नापसंद संयोगों के आने में ही आपका श्रेय है। पसंदीदा संयोगों में आप पर दाग़ लगता है।


  कोई रोंग व्यवहार नहीं आएगा तो आपकी शक्तियाँ भी विकसित नहीं होंगी इसलिए उसका उपकार मानना कि ‘भाई, तेरा उपकार है। तूने मेरी कुछ शक्ति डेवेलप कर दी।’


  प्रश्नकर्ता : ठीक है। हाँ! वह परम सत्य है।


  दादाश्री : समझेंगे तो हल आएगा, वर्ना हल नहीं आएगा। धर्म तो व्यवहार में ही होता है। आपको सिर्फ इस तरह रहना है कि ‘मुझे व्यवहार में आदर्श रहना है।’ ऐसी भावना रखनी है। व्यवहार नहीं बिगड़ना चाहिए और यदि बिगड़ जाए तो उसका समभाव से निकाल कर देना चाहिए।


  अपने यहाँ ज़रा भी बखेड़ा या दखल कुछ है? थोड़ा मतभेद हो जाता है, झंझट हो जाती है, सब होता है लेकिन वह निकाली भाव है। तंत नहीं है इसलिए फिर सुबह चाय फस्र्ट क्लास बनती है। शाम को झगड़ा करके दूध में नमक डाल दिया हो, तब भी सुबह उस दूध से चाय बन जाती है! दूध फट नहीं जाता, बारह घंटे बाद भी।


  प्रश्नकर्ता : हमें अपना मोक्ष का काम निकाल लेना है। फाइलें तो हमें छोड़ेंगी नहीं।


  दादाश्री : कोई अपना नहीं बनेगा। यह आत्मा अपना बनेगा, और कोई नहीं बनेगा। अपना यही भाव है न कि, ‘मोक्ष में जाना है’! तो क्या पराया काम में आएगा?


  प्रश्नकर्ता : नहीं आएगा।


  दादाश्री : फिर भी व्यवहार नहीं छोड़ सकते न? निकाल कर देना है, लोगों में गलत नहीं दिखें इस प्रकार से। हम भी नापसंद का निकाल करते हैं न! नहीं करते?


  पसंद-नापसंद फाइलों के साथ


  अब आपके लिए, जो अच्छे लगें वे भी ‘फाइल’ हैं और अच्छे न लगें, वे भी ‘फाइल’ हैं। जो अच्छे नहीं लगते उनके साथ जल्दी निकाल करना होगा। जो पसंद हैं, उनके साथ तो निकाल हो जाएगा। नापसंद है अर्थात् वह पूर्वजन्म की ज़बरदस्त ‘फाइल’ है। देखते ही आपको अच्छा नहीं लगता। वह आ कर बैठें तब आपको क्या करना है? मन में तय कर लेना है कि ‘फाइल का समभाव से निकाल करना है’। फिर कहना, ‘आप आए, बहुत अच्छा किया। कई दिनोंबाद आए, हमें बहुत अच्छा लगा। भाई के लिए ज़रा चाय लाइए, नाश्ता ले आइए।’ ‘फाइल का


  (पृ.२१)


  निकाल’ करने लगेंगे तो निकाल होने लगेगा लेकिन सब कुछ सूपरफ्लयुअस करना है, ड्रामेटिक! वे समझेंगे कि, ‘ओहोहो, मुझ पर बहुत भाव दर्शा रहे हैं!’ वह खुश हो जाएगा और सारा बैर भूल जाएगा। बैर छूट जाएगा तो ‘समभाव से निकाल’ हो जाएगा। वह जाने लगे तब हमें कहना हैं कि, ‘देखना भाई, हमारा कोई दोष हुआ हो तो.....’ तब वही कहेगा कि, ‘नहीं-नहीं! आप तो बहुत अच्छे इंसान हैं।’ यानी हिसाब चुकता हो गया। लोगों को और कुछ नहीं चाहिए। बस अहंकार संतुष्ट हुआ तो बहुत हो गया।


  यदि कोई व्यक्ति आपको मारने आए, खून करने आए लेकिन ‘फाइल का निकाल’ करना है, आपके मन में ऐसे भाव उत्पन्न हुए, कि तुरंत उसके भाव बदल जाएँगे और तलवार या छुरी जो भी होगा, वह नीचे रख कर चला जाएगा।


  फाइल के प्रति प्रेजुडिस (पूर्वग्रह) छोड़ दोगे तो वह फाइल आपके कहे अनुसार करेगी। हमारे कहे अनुसार करने से तो संसार अच्छा चलेगा और मोक्ष में भी जा सके इतना सुंदर विज्ञान है यह! और प्रतिक्षण विज्ञान का उपयोग हो सकता है लेकिन विज्ञान का उपयोग करना आना चाहिए।


  नापसंद शब्द निकाल दो डिक्शनरी में से


  आप चौबीसों घंटे मेरे साथ रहते हो तो क्या ऐसा कुछ देखा है कि, ‘हमें कुछ पसंद नहीं हो’?


  प्रश्नकर्ता : नहीं देखा है।


  दादाश्री : कई बार तो मुझे सीढिय़ाँ उतरनी हों फिर भी अगर आप कहते हो कि ‘नहीं, बैठ जाइए’ तो मैं वापस बैठ जाता हूँ’। मैं ‘व्यवस्थित’ को देखता हूँ कि ‘व्यवस्थित’ किस तरफ ले जा रहा है, सभी एविडेन्स। ‘नापसंद’ तो अपनी डिक्शनरी में होना ही नहीं चाहिए। वह ‘नापसंद’ भी सिर्फ किन चीज़ों के लिए? ब्रान्डी, सिगरेट, ऐसी कुछ ही चीज़ों के लिए, विकारी स्वभाव जो कि मनुष्यपन का होश गवाँ दें, ऐसी चीज़ें नहीं होनी चाहिए। मनुष्यपन में से नीचे ले जाए, ऐसा नहीं होना चाहिए। जो मानवता को खत्म कर दे, ऐसी चीज़ों में आपको ‘नापसंदगी’ रहनी चाहिए। मनुष्यों के लिए जो चीज़ नहीं चल सकती, वैसा नहीं होना चाहिए। यह तो आपके पास है ही नहीं फिर क्यों ‘नापसंद’ करते हो?


  आप तो रात-दिन देखते हो लेकिन क्या हम ने ज़रा भी ‘नापसंदगी’ दिखाई हैं किसी चीज़ में? मुझ से तो अगर कोई ऐसा कहे कि, ‘मुझे पसंद नहीं है,’ तो बहुत खराब लगता है। ऐसा कहीं कहना चाहिए इंसान को? दवाई पीना अच्छा नहीं लगता, संडास जाना अच्छा नहीं लगता। किसे अच्छा लगता होगा यह सब? करना ही पड़ता है यह तो। और वह तो, ‘पसंद है’ ऐसा रख कर करना होगा।


  प्रश्नकर्ता : ‘पसंद है’ ऐसा करके करना होगा?


  दादाश्री : नहीं तो फिर क्या? ‘पसंद नहीं है’ कहेंगे तो डर लगेगा। हमेशा ही जो चीज़ पसंद नहीं होती, उसका भय घुस जाता है। पुलिस वाला अच्छा नहीं लगता तो पुलिस वाले को देखते ही भय लगता है। ‘अच्छा लगता है’ कहेंगे तो भय नहीं लगेगा। पुलिस वाला ‘नापसंद’ हो तो भय लगता है, ऐसा आप जानते हो? नहीं जानते क्या?


  प्रश्नकर्ता : जानता हूँ और ‘पसंद है’ ऐसा कहेंगे तो?


  दादाश्री : तो भय नहीं लगेगा। बस यही है। जगत् में किसी भी चीज़ के लिए ‘पसंद नहीं है,’ ऐसा तो कहना ही मत।

  बिगड़े हुए केस सुधरेंगे समता से


  एक भाई थे। वे रात को दो बजे न जाने क्या-क्या करके घर आते होंगे, उसका वर्णन करने जैसा नहीं है। आप समझ जाओ। तब फिर घर में सभी ने निश्चय किया कि इनको डाँटें या घर में नहीं घुसने दें? क्या उपाय करें? वे उसका अनुभव कर आए। बड़े भाई कहने गए तो उसने बड़े भाई से कहा कि, ‘आपको मारे बगैर नहीं छोडूँगा’ फिर घर वाले सभी मुझे पूछने आए कि, ‘इसका क्या करें? यह तो ऐसा बोलता है।’ तब मैंने घर वालों से कह दिया कि, ‘‘किसी को उसे एक अक्षर भी नहीं कहना है। आप बोलोगे तो वह ज़्यादा ‘फ्रन्ट’ (सामने) हो जाएगा, और घर में घुसने नहीं दोगे तो वह विद्रोह करेगा। उसे जब आना हो, तब आए और जब जाना हो, तब जाए। आपको राइट (सच) भी नहीं बोलना है और रोंग (झूठ) भी नहीं बोलना है, राग भी नहीं रखना है और द्वेष भी नहीं रखना है, समता रखनी है, करुणा रखनी है।’ तब तीन-चार सालों बाद वह भाई सुधर गया। आज वह भाई व्यापार में बहुत मदद करता है! जगत् निकम्मा नहीं है लेकिन काम लेना आना चाहिए। सभी भगवान हैं और हर एक अलग-अलग काम ले कर बैठे हैं इसलिए नापसंद जैसा रखना मत।


  पराकाष्ठा समता की, ज्ञानी में


  उदय तो हर एक के बदलते रहते हैं। उदय में समता भाव से रहना, वही है ‘ज्ञानियों’ का फर्ज़।


  अभी कोई अगर धौल लगाए और मैं चिढ़ जाऊँ तो फिर मैं ज्ञानी कहलाऊँगा ही कैसे? मुझे गालियाँ दें, कपड़े निकाल लें, तब यदि मेरे चेहरे पर ज़रा सा भी बदलाव आ जाए तो मैं ज्ञानी कहलाऊँगा ही कैसे? ज्ञानी में पूरे वल्र्ड की समता रहती है। कोई उन्हें कुचल-कुचल कर मारे-करे फिर भी समता रखते हैं और साथ में आशीर्वाद भी देते हैं।


  अच्छा-बुरा से तू खुद बंध जाएगा


  कभी खुद को पसंद हो ऐसी कोई बात आती है और वापस नापसंदगी वाली आती है, ‘उसे’ पसंदीदा संयोग मिलता है और नापसंद मिलता है। अब जब मनपसंद आता है, तब उनमें वीतराग क्या कहते हैं कि इनमें से कोई भी चीज़्ा पसंद करने जैसी नहीं है और नापसंद करने जैसी भी नहीं है, इनसे ‘तू’ अलग रह। नापसंद करने जैसी कोई चीज़ है ही नहीं। फिर भी ‘तू’ अपने आप बँध रहा है कि यह चीज़ अच्छी है और इसे ‘अच्छी है’ कहा, तो दूसरे को ऐसा कहेगा ‘खराब है’ । एक को अच्छा कहा इसलिए दूसरे को खराब कहेगा ही। अत: वीतराग क्या कहते हैं? ‘ये सभी संयोग ही हैं और यह तो हम ने विभाजित किया है कि यह संयोग अच्छा है और यह संयोग खराब है और ये संयोग फिर वियोगी स्वभाव वाले हैं इसलिए किसी भी संयोग को पसंदीदा मत बनाना ताकि नापसंद संयोग को तुझे धक्का नहीं मारना पड़े। यदि तू धक्का मारने गया तो तेरा मोक्ष चला जाएगा। कोई भी नापसंद संयोग मिल जाए तब यदि उस घड़ी तू उस संयोग को धक्का मारेगा तो तू फिर से उलझ जाएगा। इसलिए उस संयोग को धक्का मारने के बजाय उसे समताभाव से तू पूरा कर। वह वियोगी स्वभाव का ही है इसलिए अपने आप वियोग हो ही जाएगा, तुझे कोई झंझट ही नहीं और फिर भी यदि उस नापसंद संयोग के सामने तू उल्टा रास्ता करने जाएगा तब भी काल तुझे छोड़ेगा नहीं। उतने काल तक तुझे

  मार खानी ही पड़ेगी। अत: यह संयोग वियोगी स्वभाव वाला है, उस आधार पर धीरज रख कर तू चलने लग।’


  गजसुकुमार को मिट्टी की पगड़ी बाँध दी थी न, उनके ससुर जी ने? और उसमें अंगारे रखे। उस घड़ी गजसुकुमार समझ गए कि ऐसा संयोग मुझे आया है और उसमें, ससुर ने मोक्ष की पगड़ी बंधवाई हैं, ऐसा संयोग मिला है। अब यह उन्होंने मान लिया, ‘बिलीफ’ में ही माना कि यह मोक्ष की पगड़ी बंधवाई है और उसमें अंगारे रखे। अब नेमिनाथ भगवान ने गजसुकुमार से कहा था कि, ‘‘तेरा’ स्वरूप ‘यह’ है और ये संयोग ‘तेरा’ स्वरूप नहीं हैं। संयोगों का ‘तू’ ज्ञाता है। सभी संयोग ज्ञेय हैं।’’ अत: वे ‘खुद’ उन संयोगों में भी ज्ञाता रहे और क्योंकि ज्ञाता रहे इसलिए मुक्त हो गए और मोक्ष भी हो गया।


  नापसंदगी में रमणता के ज्ञाता, वही स्व-रमणता


  स्वरूप का यह ज्ञान प्राप्त होने के बाद मोक्ष तो हो ही गया है लेकिन अब जो रमणता हो जाती है, वह दो प्रकार की है :


  (v) ‘मैं शुद्धात्मा हूँ’ ऐसा जानो और जो अच्छा नहीं लगता उसमें रमणता करनी पड़ती है। बाहर जाना अच्छा नहीं लगता लेकिन पहले हस्ताक्षर कर दिए है तो उस रमणता में रहना पड़ेगा।


  (w) स्वरूप की रमणता -


  लोग पहली रमणता में तन्मयाकार हो जाते हैं अच्छी लगने वाली अवस्था में तन्मयाकार हो जाते हैं, तब भी वे अच्छे लगने वाले कर्म का बंधन करते हैं और नापसंद अवस्था में तन्मयाकार नहीं होते, तब भी वे नापसंद चीज़ का कर्मबंधन करते ही हैं जबकि हम सब को भी पहले प्रकार की रमणता होती तो ज़रूर है लेकिन हम उसके ज्ञाता-दृष्टा रहते हैं। हम उसमें तन्मयाकार नहीं हो जाते।


  प्रश्नकर्ता : हाँ, ठीक है। चंदू को देखते रहते हैं।


  दादाश्री : चंदू जो भी करता है, वह ज्ञेय है और आप ज्ञाता हो, आप ज्ञाता हो, वह स्व-रमणता है। ज्ञेय को देखना ही स्व-रमणता है।


  सार निकालने वाले बनते हैं मोक्ष के अन्वेषक


  हर एक संयोग में आपको खुद को एकाकार होने जैसा नहीं है, उसके तो आप सिर्फ ज्ञाता-दृष्टा मात्र हैं। संयोगों के साथ आपको झगड़ा करने की भी ज़रूरत नहीं है या फिर उनके साथ बैठे रहने की भी ज़रूरत नहीं है। कोई भी संयोग आए तो कह देना चाहिए कि, ‘गो टु दादा।’ सभी संयोग तो निरंतर बदलते ही रहेंगे और आप उनसे भिन्न हैं। विचार आए, वह संयोग और उनमें एकाकार हो कर हिल जाएँ, वह भ्रांति है, उन्हें तो मात्र देखना और जानना चाहिए।


  संसार में रिलेटिव में जब भय सिर पर आए, तब वह पूरा आत्मा में घुस जाता है और आत्मा का अनुभव हो जाता है! छोटा बच्चा हो, वह यों तो खुद का खिलौना छोड़ता नहीं है, हटाने जाएँ तो ज़िद करता है। इतने में बिल्ली आ जाए तो डर कर सब कुछ छोड़ कर भाग जाता है! जिसे स्वरूप ज्ञान मिला हो उसे तो यदि कभी बड़ा भय आए न, तब तो उसे संपूर्ण आत्मानुभव, केवलज्ञान ही हो जाए। संयोग आप लोगों को भी मिलते हैं; फिर भी आप लोगों को कौन से संयोग पसंद करने चाहिए? कि जो रियल

  में हैल्प करें वे, जो रियल का मार्गदर्शन दें उन संयोगों को पसंद करना चाहिए। जो रिलेटिव का मार्गदर्शन दें, उन संयोगों को पसंद नहीं करने हैं। जगत् के लोग संयोगों के दो भाग कर देते हैं: एक फायदे वाले और दूसरे नुकसान वाले। लेकिन आप तो जानते हैं कि फायदा-नुकसान वह किसकी सत्ता है? वह आपकी सत्ता नहीं है! आपको तो जिनसे सत्संग मिलें वे ही संयोग पसंद करने योग्य हैं! अन्य सभी संयोग, वे तो संयोग ही हैं। अरे, सब से बड़े तो रात-दिन साथ ही रहने वाले संयोग, मन-वचन-काया के संयोग, वे ही दु:खदाई हो गए हैं, तो फिर और कौन सा संयोग सुख देगा? आपको तो, ये संयोग छोड़ें ऐसा नहीं है लेकिन वहाँ पर समभाव से निकाल करना है! इसमें कैसा है कि जैसे-जैसे विपरीत संयोग बढ़ते हैं वैसे-वैसे यह ज्ञान अधिक विकसित हो ऐसा है। फिर भी, विपरीत संयोग खरीद कर लाने जैसा नहीं है, जो है उसका निकाल कर देना है।


  जगत् में संयोग सार निकालने के लिए हैं, एक्सपिरियन्स (अनुभव) करने के लिए है लेकिन लोग विषम परिस्थिति में फँस गए हैं। शादी करके ढूँढते हैं कि सुख किसमें है? पत्नी में है? बच्चे में है? ससुर में है? सास में है? किसमें सुख है? उसका सार निकाल न! लोगों को द्वेष होता है, तिरस्कार होता है लेकिन सार नहीं निकालते। इस संसार के रिश्ते रिलेटिव संबंध हैं, रियल नहीं हैं। सिर्फ सार निकालने के लिए हैं रिश्ते! सार निकालने वाले लोगों को कम राग-द्वेष होते हैं और वह मोक्षमार्ग का शोधक बन जाता है।


  व्यवस्थित शक्ति बढ़ाए समता


  ज्ञान तो लिया है लेकिन अभी भी संसार तो है ही और उसमें पसंद-नापसंदगी रहेगी ही लेकिन ‘व्यवस्थित’ का ज्ञान है इसलिए समता से निकाल करना है। अनिष्ट संयोगों का नया उपार्जन किए बिना निकाल करना है। चंदूभाई नाम वह संयोग, चंदूभाई का शरीर वह भी संयोग, चंदूभाई की वाणी भी संयोग। इन संयोगों का वियोग हो जाएगा।


  इस ज्ञान के मिलने के बाद नए पर्याय अशुद्ध नहीं होते, पुराने पर्यायों को शुद्ध करना है और समता रखनी है। समता यानी वीतरागता। ताकि नए पर्याय नहीं बिगड़ें, नए पर्याय शुद्ध ही रहें। जो पुराने अशुद्ध पर्याय हैं, उनका शुद्धिकरण करना है। हमारी आज्ञा में रहने से उनका शुद्धिकरण हो जाएगा और समता में रहना है।


  जितना समताभाव आया तो समझो उतना ही अहंकार चला गया। उतना ही उघाड़ होगा। संपूर्ण समता आने पर, संपूर्ण उघाड़ हो जाएगा।


  ~ जय सच्चिदानंद


  [image: back]

OEBPS/Images/image00046.jpeg
R el 8 e e i g e i
AT T S 7 ot S T | o P T
S 1 2 S o S e 7 T 7 s
e o e & e v e s, A, 2 fot A e
i, v A R § ot et 3 & g e’
e 5 A 1 58 A e T o e
0 B el g A Pt e e 1 o - A
e e fedn 81 T g S 5 e T 1 7
g T v e | sfe 8 s, S f
Ak

-z










OEBPS/Images/image00041.jpeg
e e
xSt - o B, 2t w1 7
5






